
Oasseváldit 
 
 Namma Doaibma Lassedieđut 
Mielde Väinö Guttorm ságadoalli Mielde 13:00-15:55 
 Vesa Länsman várreságadoalli Mielde 13:00-15:55 
 Kordelin Marjatta lahttu Mielde 13:00-15:55 
 Porsanger Veikko lahttu Mielde 13:00-15:55 
 Niittyvuopio-Valle Laura lahttu Mielde 13:00-15:55 
 Rasmussen Riikka lahttu Mielde 13:00-15:55 
 Pohjanrinne Arto Váldostivrra ságadoalli Mielde 13:00-15:55 
 Mika Aikio váldostivrra II 

várreságadoalli 
Mielde 13:00-15:55 

 
Eret Tapiola Ilmari 
 Pirjo Konttinen 
 Guttorm Urho 
 Eemeli Hekkanen 
 Manninen Terttu 
 Wargh Kirsi-Marja 
 Holmberg Aslak 
 Ahlakorpi Anni 
 
Eará Päivi Kontio gielddahoavda  
 Länsman Marja beavdegirjedoalli  
 Orti-Berg Riitta dulka  
 
Vuolláičállosat 
 
 
 Väinö Guttorm Marja Länsman 
 ságadoalli beavdegirjedoalli 
 
Gieđahallon áššit 19 - 42 
 
Beavdegirjji dárkkisteapmi Ohcejohka 17.2.2025 
 
 
 Vesa Länsman Riikka Rasmussen 
  beavdegirjedárkkisteaddji 
 beavdegirjedárkkisteaddji 
 
Beavdegirji lea dollojuvvon albmosis 
 

Gielddadállu, guovddášdoaimmahat 24.2.2025 
 
 
 

  Minna Lukkari 
  almmuhantávvala dikšu

Gielddaráđđehus § 19 17.02.2025 
 

 

 

Čoahkkima lágalašvuohta ja mearridanváldi 
  

Gr 20.01.2025 § 12 
      
 

Mearrádusevttohus        Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 

Mearrádus Gávnnahuvvui, ahte čoahkkin lea lágalaččat čoahkkái bovdejuvvon 
ja mearridanválddálaš. 

Gielddaráđđehus § 20 17.02.2025 
 

 

 

Beavdegirjji dárkkisteaddjiid válljen 
  

Gr 17.02.2025 § 20    
      
 

Mearrádusevttohus        Válljet čoahkkimii guokte beavdegirjedárkkisteaddji. 
 

Mearrádus Beavdegirjedárkkisteaddjin válljejuvvuiga Vesa Länsman ja Riikka 
Rasmussen. 

Gielddaráđđehus § 21 17.02.2025 
 

 

 
Čoahkkima bargoortnega dohkkeheapmi 
 
Gr 17.02.2025 § 21    
      
 
Mearrádusevttohus       Gielddaráđđehus dohkkeha áššiid gieđahallanortnega 

čoahkkima áššelisttu mielde. 
 
Mearrádus Ságadoalli evttohii, ahte lasseáššin gieđahallat 

Válgalávdegottiid ja -doaibmagotti lahtuid nammadeapmi jahkái 
2025 sihke Sosiála– ja dearvvasvuođadoaimma ja 
gádjundoaimma giddodagaid rievdadeapmi fitnodahkan. 
 
Gieđahallanortnet dohkkehuvvui áššelisttu mielde ja dasa 
lasihuvvojedje áššit ságadoalli evttohusa mielde. 

  
 

. 

Gielddaráđđehus § 22 17.02.2025 
 

 

 

Dili birra oanehaččat 
  

Gr 17.02.2025 § 22    
      
 Gielddahoavda muitala áigeguovdilis áššiid birra oanehaččat. 
 
Mearrádusevttohus Merkejuvvojit diehtun. 

 
Mearrádus Gielddahoavda muitalii áigeguovdilis áššiid birra oanehaččat: 

 
-Lappi lihtu ráđđádallan 22.1., Luossaguovddáš ja eará áigeguovdil 
áššit 
-Sámi oahpahusguovddáža bovdejuvvon gussiid dilálašvuohta ja 
ovttasbargoráđđádallamat, oahppolágádusovttasbargu ee. 
giellastuđeanttat jed. 
-Ruhtaministeriija,VM 
-Buresveadjinguovllu ja gielddaid ráđđádallangotti čoahkkin 
 -Meahciráđđehus, Vesa Ruusila ja Rievssatpilohttaprošeakta 
(Riekkopilottihanke) 
-Vuođđoláhkaváljagoddi, sámediggelága ođastussii laktáseaddji 
gullan 
-Gearggusvuođaplánengursa (Pelastusopisto, Helsset) 
-Davvi-Lappi Ruoka Oy ja gieldda ráđđádallan, 
borramušfievrredeamit ja daid hadden olggobeale oassebeliide 
-Bázahusfuolahus, gilvalahttin  eallinfápmo- ja teknihkalaš lávdegotti 
mearrádusa mielde 
-Pimara Oy, Ely-guovddáža ja gieldda ovttasbargočoahkkin  
 
Merkejuvvui diehtun. 

Gielddaráđđehus § 23 17.02.2025 
 

 

Gávpenannejeaddji giddodatluohpadanalmmuhusat ja gieldda ovdaoastinvuoigatvuođa 
geavaheapmi 
  
Gr 17.02.2025 § 23    
    
 Gildii leat boahtán 2 st gávpenannejeaddji 

giddodatluohpadanalmmuhusa, listu 
giddodatluohpadanalmmuhusain lea siidomateriálan. 
Giddodatluohpadanalmmuhusat leat oaidninláhkai čoahkkimis. 
 
Ovdaoastinlága mielde ovdaoastinvuoigatvuođa geavahettiin 
mearrádussii ožžot oasti ja vuovdi ohcat nuppástusa ja váidit 
hálddahusriektái.  
 
Gieldda mearrádussii leat geavatkeahttá 
ovdaoastinvuoigatvuođa ii oaččo ohcat nuppástusa váidimiin.  

 
 
Mearrádusevttohus        Gielddaráđđehus merke diehtun gávpenannejeaddjiid 

giddodatluohpadanalmmuhusaid ja mearrida, ahte gielda ii 
geavat ovdaoastinvuoigatvuođa báikkiide, mat gullet gávpái. 

 
 
Mearrádus Evttohus dohkkehuvvui. 

Gielddaráđđehus § 24 17.02.2025 
 

 

 

Gielddahoavdda ulbmil- ja árvvoštallanságastallan 
 
Gr 17.02.2025 § 24    
24/00.01.01.02/2025    
 

Gielddahoavdda barggu ulbmilat meroštallojit jahkásaččat 
váldostivrra ságadoalli ja gielddahoavdda gaskasaš 
ovddidanságastallamis sihke gielddaráđđehusa ulbmil- ja 
árvvoštallanságastallamis. Hoavdasoahpamušas lea meroštallon, 
ahte dát ságastallamat čađahuvvojit jahkásaččat maŋimustá 
guovvamánu loahpas. 
 
Ovddidanságastallamis árvvoštallo, mo gielddahoavda lea 
barggustis lihkostuvvan ja čuvvon hoavdasoahpamuša ja gieldda 
boahtteáiggevuordámušaid. Ovddidanságastallamiin čállojuvvo 
luhtolaš referáhtta, mii ovdanbuktojuvvo gielddaráđđehusa lahtuide 
diehtun. Ovddidanságastallan lea čađahuvvon 31.1.2025. 
 
Čoahkkáibovdejeaddjin doibme gielddaráđđehusa ságadoalli. 
 

 
Mearrádusevttohus       Gielddaráđđehus čađaha gielddahoavddain ulbmil- ja 

árvvoštallanságastallama dán jagi ulbmiliid birra ja das, mo bargguid 
čađaheapmi lea lihkostuvvan.  
 

Mearrádus                     Gielddaráđđehus čađahii gielddahoavddain ulbmil- ja 
árvvoštallanságastallama.  
 
Merkejuvvui diehtun. 

Gielddaráđđehus § 25 17.02.2025 
 

 

 

Deanu báikkálaš hálddahusmállet -prošeakta 
 
Gr 17.02.2025 § 25    
25/00.04.02/2025    
 

Sámedikki čoahkkin lea mearridan ásahit "Deanu báikkálaš 
hálddašanmállet" -prošeavtta, man ulbmilin lea čielggadit vejolaš, 
oppalaš ja rájáid rasttildeaddji málliid Deanu báikkálaš 
hálddašeapmái. Prošeavtta vuođđun lea Norgga Duohtavuohta- ja 
soabadankomišuvnna raporta.  
Prošeavttas váldoulbmilin lea čielggadit, leago vejolaš lasihit Deanu 
čázádaga báikkálaš hálddašeami. 
 
Prošeavtta vuosttas muttus Sámediggi lea diŋgon bagadanfitnodat 
(konsulttiyritys) Arvilis čielggadeami 1.5.2025 rádjai.  
 
Bargui gullá čoaggit dieđuid ja dahkat oanehis čielggadeami 
čuovvovaš áššiin:   
 
• Gii Deanu hálddaša dánáigge ja makkáraš mandáhtaiguin, ja 

makkár hástalusat dálá hálddašeamis orrot leamen. 
• Čielggadit ja meroštallat vejolaš báikkálašhálddašeami 

čanusjoavkkuid ja daid beroštumiid.  
• Suokkardallat vejolaš báikkálašhálddašeami figgamušaid ja 

ulbmiliid luosa ja olbmo buresveadjima vuođul.  
 
Prošeavtta oasil Norgga Sámediggi bivdá nammadit ovtta olbmo 
organisašuvnnas, geasa Arvil fitnodaga bagadallit sáhttet leat 
oktavuođas vahku 9 dahje 10 áigge. 
 
 

Áššemeannudeaddji Gielddahoavda Päivi Kontio 
 

Mearrádusevttohus        Gielddaráđđehus nammada olbmo ovddastit Ohcejoga gieldda ja 
buktit oainnuid Arvil fitnodaga bagadalliide dieđuid čoaggimis 
ovdanboahtán áššiin. 
 

Mearrádus                      Laura Niittyvuopio-Valle evttohii, ahte Aslak Holmberg nammaduvvo 
gieldda ovddasteaddjin. Evttohus dohkkehuvvui ovttamielalaččat. 

Gielddaráđđehus § 26 17.02.2025 
 

 

 

Ohcejoga gielda 150 jagi - ávvodoaibmagotti ásaheapmi 
 
Gr 17.02.2025 § 26    
16/00.02.01/2025    
 

Ohcejoga gielda juksá mearkkašahtti muttu, go dat deavdá 150 jagi 
boahtte jagi. Dát lea erenoamáš dilálašvuohta ávvudit gieldda 
historjjá, olahusaid ja iežamet servoša. Ávvudanjahki addá 
vejolašvuođa lasihit servoša oktiigullevašvuođa ja čalmmustahttit 
Ohcejoga áidnalunddot kultuvrra ja luonddu. 
 
Vai ávvudanjahki lihkostuvvá de danin ásahit ávvodoaibmagotti, man 
bargun lea plánet ja ollašuhttit máŋggabealat 
ávvudanjagiprográmma  Doaibmagoddái sáhttet gullat gieldda, 
servviid, kulturdoaibmiid ja gieldalaččaid ovddasteaddjit, dánu 
sihkkarastit ahte ávvudanjahki speadjalastá viidát min gieldda 
máŋggahámatvuođa ja árvvuid. 
 

Áššemeannudeaddji      Gielddahoavda Päivi Kontio 
 

Mearrádusevttohus        Gielddaráđđehus mearrida ásahit ávvodoaibmagotti plánet 150 jagi 
deavdi gieldda ávvudanjagi.  Seammás gielddaráđđehus 
fápmuda gielddahoavdda doibmet ávvodoaibmagotti ásaheami 
oktavuođaolmmožin ja buktit diehtun čuovvovaš gielddaráđđehussii 
doaibmagotti ovddasteaddjiid. 
 

Mearrádus Evttohus dohkkehuvvui. 

Gielddaráđđehus § 27 17.02.2025 
 

 

 

Gieldda ekonomiija heiveheapmi 
 

Gr 17.02.2025 § 27    
33/02.02.02/2025    
 

Ohcejoga gielda lea ovttas FCG Oy Jussi Sallisiin čađahan gieldda 
ekonomiijadiličielggadusa ja ekonomiijadili einnostusa 
váldostivrasemináras 6.11.2024, mas guorahalle gieldda ekonomiija 
ovdáneami gitta jahkái 2030. Gieldda ekonomiijadili einnostusa 
mielde gieldda bušeahtat leat jagi 2025 rájes mearkkašahtti ollu 
vuollebázalaččat, jos eat lihkostuva heivehit gieldda ruhtadoalu. Jagi 
2025 bušeahttaárvalus dohkkehuvvui 318 012 € vuollebázalažžan. 
 
Gildii lea čoggon badjebáza oktiibuot 5,8 miljon euro, mii addá 
vejolašvuođa heivehit ruhtadoalu suvdilis vuođu ala. Ruhtadoalu 
heivehandoaimmaid haga badjebáza livččii jo loktojuvvon lohppii 
jagis 2029.  
 
Gieldda ruhtadoalu galgá heivehišgoahtit jo dán jagi 2025 
ruhtadoallobaji rájes. Ekonomiijadili einnostusaid mielde ruhtadoalu 
heiveheapmi sirdá badjebáhcagiid nohkama maŋŋelii jahkelogi 
lohppii muhto dat oaivvilda seammás, ahte gielda galgá jámma 
ohcat ođđa vugiid ruhtadoalu boađuid ja manuid dássemii. 
  
FCG čađahan varas ekonomiijadiličielggadus ja ekonomiijadili 
einnostus addojuvvo čoahkkimis 
 
 

Áššemeannudeaddji Gielddahoavda Päivi Kontio 
 

Mearrádusevttohus        Gielddaráđđehus evttoha váldostivrii, ahte váldostivrra       1. 
mearrida, ahte gieldda ruhtadoalu heivehit 600.000 euroin. 
 Ruhtadoalu heiveheami ulbmilin lea juksat bissovaš váikkuhusaid jo 
jagi 2026 bušeahtas.2. addá gielddaráđđehussii bargun gárvvistit 
heivehanprográmma, mii livččii ollásit geavahusas jagi 2026 
bušeahta gárvvisteami oktavuođas. 
 
 

Mearrádus Evttohus dohkkehuvvui. 
 
Boddu dmu. 14.20-14.35. Bottu maŋŋá ságadoalli gávnnahii, ahte 
čoahkkimis leat mielde seamma olbmot go álgosaš 
nammačuorvumis. 

Eallinfápmo- ja teknihkalaš 
lávdegoddi 

§ 116 03.12.2024 

Gielddaráđđehus § 28 17.02.2025 
 

 

 

Ohcejoga Master Plan gieđahallan 
 

ealteknlg 03.12.2024 § 116    
 
ealteknlg 22.05.2024 § 49  

 
Ohcejoga gielda lea leamašan báikkálaš ráhkadusnuppástusa 
(PÄRM) dilis jagi 2021 rájes.  Gielda lea bargan dán maŋŋá 
doaimmaid, maiguin leat fuomášuvvon Ohcejoga vuogit 
nanosmahttit gieldda ruhtadili ja ealáhusráhkadusa ođđasit. 
21.6.2023 dohkkehuvvui Ohcejoga ođđa gieldastrategiija. Das leat 
meroštallon dárbbašlaš strategalaš deattuhusat ja guovddáš 
doaimmat, maiguin hálddašit PÄRM (báikkálaš fáhkkes 
ráhkadusnuppástusa). Gieldastrategiija ollašuhttin lea 
dievasmahtton čakčat 2023 gárvvistuvvon ráhkadusnuppástusa 
doaibmaplánas. 
 
Turismma Master Plan gárvvisteapmi lea namuhuvvon 
gieldastrategiijas oktan váldodoaibman, mainna turismasuorgi 
ovddiduvvo. Das plánejuvvo guhkes áigemuttu doaibmaplána 
doaibmasuorggi várás, mas leat Ohcejogas buoremus 
ovdánanvejolašvuođat čoavdit ráhkadusnuppástusa. 
 
Ohcejoga turismma Master Plan -prošeakta lea jođus 1.9.2023- 
31.8.2024. Barggu ollašuhttá Kiila Consulting. Giđa 2024 áigge leat 
gárvvistuvvon ee. gilvalannákcaanalysa, veardásašmárkaniid 
gilvvohalliid veardádallan (benchmarking), analysa, mo Ohcejoga 
turisma báitá earáid ektui, ja evttohus brándda váldotemán. 
Miessemánus leat ordnejuvvon guhtta báikkálaččaide rabas 
Ohcejoga brándda temábargobáji. Turismma višuvdnabargobájit 
ordnejuvvojit fitnodatolbmuide 20.5.2024 ja gieldda 
luohttámušolbmuide 21.5.2024. Višuvdnabargobájit leat ráhkkanahtti 
bargobájit doaibmaorgánaid gieđahallama várás. 
 
Eallinfápmo- ja teknihkalaš lávdegoddi 22.5.2024 ja gielddaráđđehus 
27.5. 2024 Ohcejoga turismma kvantitatiivvalaš ja kvalitatiivvalaš 
mihtut jagi 2035 rádjai. Mearridan láhkai bohtet Ohcejoga čuovvovaš 
numerálalaš mihtut: turismaboađut, bargosajit ja turismasuorggi 
vearročoakkáhus. Kvalitatiivvalaš višuvnnas meroštallojit dat 
strategalaš prinsihpat ja árvoválljemat, maid mielde gielda háliida 
ollašuhttit turismma stuorruma.  Mihtuid meroštallama dorjot ovddit 
(20.5. ja 21.5) beivviid višuvdnabargobájit fitnodatolbmuide ja 
luohttámušolbmuide. 
 
Višuvdnagieđahallama dahjege numerálalaš ja kvalitatiivvalaš 
válljemiid maŋŋá Kiila Consulting ovddida Master Plan geassebaji 
áigge  Ohcejoga turismma Master Plan boahtá ollislaččat 

Eallinfápmo- ja teknihkalaš 
lávdegoddi 

§ 116 03.12.2024 

Gielddaráđđehus § 28 17.02.2025 
 

 

dohkkehanláhkai lávdegoddái, gielddaráđđehussii ja váldostivrii 
čakčat 2024. 
 
 
 
 
Evttohus: 
 
Eallinfápmo- ja teknihkalaš lávdegotti evttohus gielddaráđđehussii 
Ohcejoga numerálalaš ja kvalitatiivvalaš mihtuin addojuvvo 
čoahkkimis. 
 
Čoahkkimis addon evttohus: 
 
Vearroboađut 
- Turismma háliidit lassánit. 
- Figgat dasa, ahte maŋimustá jagi 2035 turismmas fidnet 
jahkásaččat sullii miljovnna euro vearroboađuid. 
- Dát mearkkašivččii sullii 1000-2000 ođđa seaŋgalanja, main ovtta 
fitnodaga sturrodat livččii sullii 200 seaŋgalanja dahje eanet. Dát 
logut sihkkarastet dan, ahte riegádit doarvái bargosajit ja fitnodagat 
leat ekonomalaččat eanet gánnáhahttit dahjege dat mákset 
searvvušvearu. 
- Uhcit idjadan-, aktivitehta-, johtolat- ja mielbálvalusfitnodagat leat 
vuođđun Ohcejoga turismma boahtteáigái. Sin rolla lea ee. 
idjadandoaibma, aktivitehtafidnošeapmi, johtolatfidnošeapmi, addit 
barggu fitnodatolbmuide, báikkálašvuođa ja áidnalunddotvuođa 
sihkkarastin ja dálá giddodatmáttu doarjun. 
- Uhca fitnodagaid buvttadan vearroboađut eai goittotge leat doarvái 
guottáhallat gieldda ekonomalaččat iešráđálažžan, go dat addet 
barggu unnán. 
Gielda doarju gárvves fitnodagaid lassáneami ja ovddida 
doaibmanbirrasa, nu ahte fitnodatdoaimma ekonomalaš 
gánnáhahttivuođa lea álkit olahit. 
Gárvves investeremiid álggaheapmi addá vejolašvuođa fidnet 
investeremiid boahtteáigge ja lassin EU-ruhtadeami geavaheami dás 
duohkoge. 
- Evttohus joatkkadoaibman Evttohus joatkkadoaibman: Čielggadit 
iešguđege doaibmansurggiid dálá ja vejolaš vearroboađuid. 
 
Lassáneami vuohki 
- Turistameriid lassáneami háliidit doarjut erenoamážit 
jahkodatvuođa ja guhkit áigge ádjáneami ovddidemiin. 
- Áššehasaid, geat mákset buori hatti, gávdnan lea erenoamáš 
dehálaš. 
- Báikkálaš kultuvrra ja áidnalunddotvuođa háliidit seailluhit. 
 
Márkanastin 

Eallinfápmo- ja teknihkalaš 
lávdegoddi 

§ 116 03.12.2024 

Gielddaráđđehus § 28 17.02.2025 
 

 

- Ohcejoga beaggima lasiheapmi ja guovllu márkanastin lea okta 
dehálamos joatkkadoaimmain. 
- Háliidit geavahit brándanama Arctic Highlands, ovttastahttojuvvon 
Arctic Sky ja Arctic Waters/Ocean -brándanjunnošii. 
- Jiekŋameara háliidit geavahit márkanastimis nu, ahte ávžžuhit 
turistta idjadit Ohcejogas ja fitnat beaivemohkiid Norggas. Dihto 
dilálašvuođain sáhttit maid hukset riekkesmátkkiid norgalaččaiguin 
ovttasbarggus. 
- Áššehasaid sáhttit doalvut sohppojuvvon guovlluide meahccái ja 
duoddarii. Ohcejogas háliidit vuojulduvvat bagadallon aktivitehtaid ja 
pakeahtaid vuovdimii. 
- Husky-beatnagiid sáhttá geavahit márkanastimis nu, ahte muitalit 
daid leat Norgga beali aktivitehta. 
Husky-beatnagiid sáhttá maŋŋelabbos buktit Ohcejohkii, jos turisma 
lassána ja gávdnat oktasaš doaibmamálle. 
 
Vuovdin 
- Fitnodatolbmot váillahit ovttasbarggu riikkaidgaskasaš vuovdima 
ovddidanbarggus erenoamážit geasseturismmas, 
muhto maid čakča- ja dálvebuktagiid vuovdimis. 
- Fitnodatolbmot háliidit, ahte buvtta vuvdojuvvo juohkinkanálaid 
bokte. Erenoamážit háliidit vuoruhit 
mátkeordnejeaddji gávppi ja láhčit vejolašvuođa hukset 
pakeahttaoppalašvuođa. 
 
Aktivitehtat 
- Aktivitehtat leat riikkaidgaskasaš turismabuktaga dehálaš oassi ja 
daid figgat ovddidit. 
- Geinnodagaid ovddidit, nu ahte dat bálvalit riikkaidgaskasaš 
turismma. 
 
Olahahttivuohta 
- Girdijohtolaga ja girdigieddesáhtuid háliidit ovddidit sihke Avvila ja 
Girkonjárgga girdigittiide. 
 
Mearrádus:  
 
Mika Aikio evttohii, ahte lávdegoddi evttoha gielddaráđđehusa 
gieđahallat ođđasis beanageasusvuodjima suovvama Ohcejoga 
gieldda guovllus. Eemeli Hekkanen ja Mika Koskenniemi 
guottiheigga Mika Aikio evttohusa. 
 
Dasgo čoahkkimis lei addon spiehkkaseaddji guottihuvvon evttohus, 
čađahuvvui jienasteapmi, mas JUO lei áššemeannudeaddji 
vuođđoevttohus ja II fas Mika Aikio evttohus. Jienat addojuvvojedje 
oktiibuot 9 st, main GUOROS 1 st (Anni Ahlakorpi), JUO 1 st (Uula 
Tapiola), II 7 st. (Kirsi-Marja Wargh, Urho Guttorm, Pirjo Konttinen, 
Mika Koskenniemi, Eemeli Hekkanen, Mika Aikio, Sammol Lukkari). 

 Lávdegotti mearrádussan bođii áššemeannudeaddji čoahkkimis 

addin mearrádusevttohus oktan Mika Aikio lasáhusain. 
 
 Uula Tapiola guđii sierraoaivila beanageasusvuodjima suovvamis 

Ohcejoga gieldda guovllus. 
 

Áššemeannudeaddji      Eallinfápmohoavda Lepistö Tanja 
 
Ohcejoga turismma Master Plan -prošeakta (1.9.2023-31.8.2024) 
lea maŋimuš jagi áigge gárvvistan guovllu turismma oppalaš plána 
čuovvovaš logi jagi várás. Prošeavtta lea ollašuhttán gilvvohallama 
vuođul dasa válljejuvvon Kiila Consulting. 
 
Barggu lea meroštallan nana oasálašvuođaovddideapmi. Viiddis 
fitnodatdoalliid ja guovddáš čanusjoavkkuid guovttágaskasaš 
jearahallamiid lassin prošeavtta áigge ordnejuvvojedje 12 
oasálašvuođaovddidandilálašvuođa, dáin logi ledje buohkaide rabas 
dilálašvuođa ja guokte váldostivraseminára buot doaibmaorgánaid 
luohttámušolbmuide ja várrelahtuide.  
 
Ohcejoga turismma Master plan lea ollisvuohta dokumeanttain, mat 
dorjot turismma čuovvovaš jagiid strategalaš ovddideami. 
Dehálamos dahkkon doaimmat leat: Gilvalanákcaanalyysa ja 
nanusvuođaid, heajosvuođaid, vejolašvuođaid ja áitagiid 
njealjegiedde (SVOT) -analyysa, veardásašmárkaniid gilvvohalliid 
veardádallan (benchmark)-analyysa gilvvohalli guovlluin ja buktagiin. 
 
Ohcejoga váldostivra dohkkehii Ohcejoga turismma višuvnna 
čoahkkimisttis 10.6.2024.  Meroštallojuvvon višuvdna lea stivren 
Master Plan barggu maŋimuš muttuid. 
 
Ohcejoga gielda lea ožžon sámedikkis cealkámuša guovddáš 
áššegirjjiin. 
 
Lappi lihtu ruhtadan prošeakta Ohcejoga turismma master plan lea 
nohkan. Oastinbálvalusa buvttadii Kiila Consulting. Turismma Master 
Plan gárvvisteapmi lea namuhuvvon gieldastrategiijas 
váldodoaibman, mainna Ohcejoga gielda ovttas guovllu 
fitnodagaiguin sáhttá lasihit guovllu turismma geasuhanfámu. 
 

Mearrádusevttohus        Eallinfápmo- ja teknihkalaš lávdegotti evttoha gielddaráđđehussii ja 
ain váldostivrii dohkkehanláhkai Ohcejoga turismma Master Plan 
čuovvovaš spiehkastagaiguin. Čuokkis 1. Čuovus 6 guovlluid 
geavaheapmi mearrádusevttohus ii dohkkehuvvo Ohcejoga gieldda 
geinnodagaid ovddidanplánan. Ohcejoga gielda lea čatnasan 
ovddidit eanageavahanáššiid čanusjoavkkuid oasálašvuođa 
ovddideamen. Čuovus 6 Guovlluid geavaheapmi lea evttohus, maid 

atnit ávkin jorbabeavddi proseassas eanageavaheami plánema 
várás. Čuokkis 2. Brándagiehtagirjái rievdaduvvo čuokkis " 
Turismma hálidit lassánit, nu ahte Ohcejogas sáhttet doibmet sullii 
500 seaŋgalanja turismafitnodagat sihke das unnit doaibmit" hápmái 
Turismma hálidit lassánit nu, ahte fitnodaga sturrodat livččii s. 200 
seaŋgalanja dahje eanet  Čuokkis 3 Brándagiehtagirji ii 
dohkkehuvvo mearrádusevttohusa mielde. Brándagiehtagirjjis leat 
ollu buorit elemeanttat ja dat lea veahkehan Ohcejoga gieldda 
brándda álgoplánenmuttu ja brándda čielggasmahttinmuttu, muhto 
giehtagirjji detáljaid ferte velá dievasmahttit. Eallinfápmodoaibma 
vástida detáljaid lasiheamis brándagiehtagirjái jagi 2025 turismma 
resurssaid vehkiin. Eallinfápmo- ja teknihkalaš lávdegoddi fápmuda 
eallinfápmohoavdda koordineret brándagiehtagirjji 
dievasmahttinbarggu ja atnui váldima.  
 

Mearrádus Čoahkkimis dollojuvvui gaska dán ášši gieđahallama áigge dmu. 
15.28 - 15.40. Bottu maŋŋá ságadoalli gávnnahii, ahte buohkat 
lahtut, geat ledje mielde álgoálgosaš nammačuorvumis, ledje ain 
mielde čoahkkimis. 
 
Pirjo Konttinen bođii čoahkkimii dán ášši gieđahallama áigge dmu.  
15.40. 
 
15.40.Kirsi-Marja Wargh evttohii, ahte Turismma Master Plan 
mearrádusevttohus dohkkehuvvo čuoggá 2. spiehkastat lasáhusain. 
Sammol Lukkari guottihii Wargh evttohusa. 
 
Mika Aikio ja Urho Guttorm guottiheaigga áššemeannudeaddji 
evttohusa.  
 
Dasgo čoahkkimis lei dahkkon áššemeannudeaddji evttohusas 
spiehkkaseaddji evttohus, de áššis čađahuvvui jienasteapmi, mas 
JUO áššemeannudeaddji evttohus ja II Kirsi-Marja Wargh 
guottihuvvon evttohus.  
 
Jienasteamis addojedje II-jienat 3 st (Kirsi-Marja Wargh, Mika 
Koskenniemi, Sammol Lukkari) ja JUO-jienat 4 st (Urho Guttorm, 
Pirjo Konttinen, Mika Aikio, Anni Ahlakorpi).  
 
Mearrádussan bođii áššemeannudeaddji evttohus. 

 
 

Gr 17.02.2025 § 28    
28/00.01.05/2024    
 

Eallinfápmo- ja teknihkalaš lávdegotti mearridii 3.12.2024 
čoahkkimis § 116 sáddet  gielddaráđđehussii ja ain váldostivrii 



 
 BEAVDEGIRJI 2/2025  17 
 
Eallinfápmo- ja teknihkalaš 
lávdegoddi 

§ 116 03.12.2024 

Gielddaráđđehus § 28 17.02.2025 
 

 

dohkkehanláhkai Ohcejoga turismma Master Plan golmmain 
spiehkastagain. 
 
Čuoggás 1 gieđahallojuvvui bargoraportta čuovus guovlluid 
geavaheapmi. Eallinfápmodoaibma lea jo álggahan giliid 
jorbabeavddi proseassaid ovddideami geinnodagaid 
ovddidanplánaid várás ja čatnasan gullat bálgosiid oaivila 
geinnodagaid ovddideamis. Spiehkasteapmi čuoggá 1 oasil ii leat 
dárbbašlaš. 
 
Čuoggás 2 namuhuvvon divvundárbu seaŋgalanjaid mearrái ii leat 
šat dál áigeguovdil, daningo beaiváduvvon brándagirjjis eai 
gieđahallojuvvo mátkeealáhusa meari ulbmilat, maid váldostivra lea 
meroštallan ja mearridan čoahkkimis 10.6.2024 § 25. 
 
Čuoggá 3 spiehkkaseapmin evttohuvvui, ahte eallinfápmohoavda 
fápmuduvvo koordineret brándagiehtagirjji dievasmahttinbarggu. 
Eallinfápmohoavda lea koordineren dán dievasmahttinbarggu ja 
gielddaráđđehussii ovdanbuktojuvvo beaiváduvvon 
brándagiehtagirji. 
 
 

Áššemeannudeaddji      Gielddahoavda Päivi Kontio 
 

Mearrádusevttohus Gielddaráđđehus dohkkeha ja evttoha ain váldostivrii 
dohkkehanláhkai Ohcejoga turismma Master Plan. 
 

Mearrádus Eallinfápmohoavda Tanja Lepistö ovdanbuvttii prošeavtta 
gielddaráđđehusa lahtuide. 
 
Evttohus dohkkehuvvui. 

Bargofámu olggobeale sisafárrejeaddjiáššehasaid  searvadeami doarju skuvlen ja 
bálvalanollisvuođa háhkan ja vástu sirdin Soađegili gildii 
 

Gr 17.02.2025 § 29    
35/00.04.01/2025    
 

Bargofápmobálvalusaid ordnenvástu sirdašuvai stáhtas gielddaid 
vástui 1.1.2025. Stáhtaráđđi mearridii 30.11.2023 spiehkastatlobis 
Davvi- ja Nuorta-Lappi barggolašvuođaguvlui, dasa gullet Kemijärvi 
gávpot ja Anára, Pelkosenniemi, Posio, Salla, Savukoski, Soađegili 
ja Ohcejoga gielddat. Soađegili gielda doibme 
barggolašvuođaguovllu vástugieldan. Barggolašvuođaguovllu 
gielddat leat gielddaid váldostivrrain dohkkehan 
barggolašvuođaguovllu bargofápmobálvalusaid ordnenplána čakčat 
2023. Davvi- ja Nuorta-Lappi barggolašvuođaguovllu eará gielddat 
leat sirdán bargofápmobálvalusaid ordnenvástu  Soađegili gildii. 
Soađegili gielda lea ásahan lagas mearriduvvon TE- bálvalusaid 
várás gielddaid oktasaš doaibmaorgána, Davvi- ja Nuorta-Lappi 
barggolašvuođaossodaga. Barggolašvuođaossodat dohkkeha 
jahkásaččat barggolašvuođaguovllu bargofápmobálvalusaid 
ordnenplána. 
 
Davvi- ja Nuorta-Lappi barggolašvuođaguovllu gielddat leat bargan 
ovttasbarggu sihke barggolašvuođaguovllu válmmaštallama ja 
1.1.2025 fápmui boahtán searvadanlága ođastussii ráhkkaneami 
oktavuođas. Searvadanlága oppalašođastusa ulbmilin lea ovddidit 
bargofámu olggobealde leahkki sisafárrejeaddjiid searvadeami ja 
barggu oažžuma, čielggasmahttit iešguđet doaibmiid vástu ovddidit 
máŋggabealat ovttasbarggu. Sihke ovddidit maid ovttasbarggu 
servviiguin ja bargoaddiiguin ja beaivádit searvadanlága nu ahte dat 
vástida eiseváldebarggus ollašuhtton nuppástusaide. 
 
Bargofámu olggobeale sisafárrejeaddjiáššehasat leat unnán Davvi- 
ja Nuorta-Lappi gielddain, danin searvadanođastusa 
válmmaštallamii oassálastán áššedovdit leat gávnnahan, ahte 
gielddaid vástui gullevaš bargofámu olggobeale 
sisafárrejeaddjiáššehasaide oaivvilduvvon bálvalusaid lea buoremus 
ollašuhttit ovttasbarggus barggolašvuođaguovlluin. Soađegili gielda / 
Davvi- ja Nuorta-Lappi barggolašvuođaguovlu pláne searvadeami 
doarju skuvlen- ja bálvalanollisvuođa háhkama. Skuvlen- ja 
bálvalanollisvuhtii gulašii álgo- ja loahppamuttu giellamáhtu 
árvvoštallan, searvadanskuvlen ja máŋggagielat 
servodatorientašuvdna. 
 
Ohcejoga gielda fápmuda Soađegili gieldda háhkat searvadeami 
bálvalan- ja skuvlenollisvuođa maiddái earáide go bargoohcci 
áššehasaide. Davvi- ja Nuorta-Lappi barggolašvuođaguovlojuogus 
mearrida mo čađahat háhkama: gilvalahttitgo vai háhkatgo dan 
njuolgga čanusovttadagas. 

Ohcejoga gielda árvvoštallá ahte jahkásaččat bargofámu olggobeale 
áššehasat leat 1-5 olbmo ja jahkásaš guđege ovtta olbmo 
háhkanárvu lea eanemustá sullii 19 000 euro. Áššehasloguid ja 
goluid árvvoštallama vuođđun leat geavahuvvon ovddit jagiid 
áššehasloguid dieđut. Áššehasloguide sáhttet boahtit mearkkašahtti 
nuppástusat soahpamušbaji áigge gieldda sisafárrejeaddjiid 
lohkomeari mielde. Bálvalusbuvttadeaddji bearrá goluin mávssu 
olggobealde bargofámu áššehasain ollašuvvan bálvalusaid ja 
soahpamušeavttuid mielde njuolgga gielddas. Soahpamuš ii 
sisttisdoala geatnegahtti unnimus oastinmeari, muhto Ohcejoga 
gielda háhká bálvalusaid dađe mielde go lea dárbu. 
 
 

Áššemeannudeaddji      Gielddahoavda Päivi Kontio 
 

Mearrádusevttohus        Ohcejoga gielda fápmuda Soađegili gieldda háhkat searvadeami 
bálvalan- ja skuvlenollisvuođa maiddái earáide go barggu ohcci 
áššehasaide. Davvi- ja Nuorta-Lappi barggolašvuođaguovlojuogus 
mearrida mo háhkan čađahuvvo: ordnejuvvogo das gilvalahttin vai 
háhkatgo dan njuolgga čanusovttadagas. 
 

Mearrádus Evttohus dohkkehuvvui. 

Hálddahusnjuolggadusa rievdadeapmi 1.1.2025 fápmui boahtti huksenlága geažil 
 

Gr 17.02.2025 § 30    
87/00.01.01.00/2024    
 
 

Huksenlága ođđa lohpehámit leat huksenlohpi huksensadjelohpi ja 
ruoná sirdašumi huksensadjelohpi  (RakL 42 42 a §). Huksenlohpi, 
doaibmabidjolohpi ja almmuhanvuogádat báhcet eret 
láhkaásaheamis. 
 
Huksenlohpái gullet eanageavaheapmái laktáseaddji eavttuid 
guorahallan ja vealtameahttun teknihkalaš gáibádusaid guorahallan. 
Huksenlohpi mieđihuvvo almmá ahte árvvoštallojit huksensaji eavttut, 
jos gažaldagas lea divvun- dahje nuppástusbargu, mii ii váikkut 
huksensaji eavttuid ollašuvvamii, dalle árvvoštallat dušše ollašuvvama 
eavttuid. 
 
Nuppástusat Ohcejoga gieldda hálddahusnjuolggadussii 
gielddaráđđehusa doaibmaválddi oasil ođđa huksenlága geažil leat: 
 
Kapihtal 5  24 § Gielddaráđđehusa barggut ja doaibmaváldi: 
sihkkut báikki 5 eret. eanageavahan ja huksenlága (171§) 
spiehkastanváldi ja addon cealkámušat buhttet báikki 5 ná: 
 
5. Mearrida huksenlága 57 § spiehkastagain 
ja lasihuvvojit báikkit: 
 
10. Huksenlága 58 § guvlui laktáseaddji spiehkkaseami gustovaš 
mearrádus 
 
11. Huksenlága 53 § eanadatbargolohpi gáddesajádatlávvaguovllus, 
oppalašlávvaguovllus ja guovllus gos lea fámus huksengieldu (53 § 1 
mom 2–4 báikki mielde) 
 
12.  Guovlluidgeavahanlága 53 § huksengildosa mearrideapmi guvlui, 
gos sajádatláva gárvvisteapmi dahje nuppástuhttin lea jođus 
 
 

Áššemeannudeaddji Gielddahoavda Päivi Kontio 
 

Mearrádusevttohus Gielddaráđđehus dohkkeha ja evttoha ain váldostivrii 
dohkkehanláhkai válmmaštallamis ovdanbuktojuvvon nuppástusaid 
Ohcejoga gieldda hálddahusnjuolggadussii. Nuppástusat bohtet 
fápmui dalán. 
 

Mearrádus Evttohus dohkkehuvvui. 

Hálddahusnjuolggadusa nuppástus; Eallinfápmo- ja teknihkalaš lávdegotti doaimmat ja 
doaibmaváldi 
 

Gr 17.02.2025 § 31    
87/00.01.01.00/2024    
 

Ođđa huksenláhka lea boahtán fápmui 1.1.2025 ja dan geažil 
dárbbašuvvo beaivádit Ohcejoga hálddahusnjuolggadus. 
 
Nuppástusat Ohcejoga gieldda hálddahusnjuolggadussii 
eallinfápmo- ja teknihkalaš lávdegotti doaibmaválddi oasil ođđa 
huksenlága geažil leat: 
 
Sihkkut čuovvovaš báikkiid eret: 
10.doibmet eanageavahan- ja huksdenlága huksen 
huksengohcineiseváldin 
11. johtolatluottaid, gáhtaid ja toarggaid párkkaid almmolaš guovlluid 
gohcin 
Sihke sierra teaksta: Eallinfápmo– ja teknihkalaš lávdegoddi doibme 
eanageavahan- ja huksdenlága 13 a. kapihttala (Stulčečáziid 
guoskevaš sierra mearrádusat) dárkkuhan doaibmaorgánan, mas 
leat máŋga lahtu. 
 
Lasihit dáid báikkiid: 
1 Doibme huksenlága huksengohcineiseváldin huksenlága 99 § 
mielde  
2. Doibme huksenlága 32 § 2 mom. mielde lohpeeiseváldin 
(buollindorvvolašvuođaplána) 
3. huksensadjelohpi huksenlága 43 § 1 mom. mielde 
4. huksenlohpi huksenlága 46 § 2 mom. mielde 
5. eanadatbargolohpi huksenlága 53 § mielde sajádatlávvaguovllus 
(53 § 1 mom. báiki 1) 
6. gaikkodanlohpi huksenlága 56 § mielde   
7. unna spiehkasteapmi huksenlobi oktavuođas huksenlága 59 § 
8. huksengohcineiseváldi gullá ja dieđiha huksenlobi birra 
huksenlága 63 §, 64 § ja 65 § mielde  
9. huksengohcineiseváldi bivdá dárbbašlaš lohpeohcamušaid 
cealkámušaid huksenlága 66 § ja 67 § mielde  
10. addá mearrádusa lohpemearrádusain huksenlága 76 § mielde  
11. doibme huksenlága 78 § 2 mom. mielde lohpeeiseváldin 
(álggahanvuoigatvuohta)  
12. doibme huksenlága 132 § mielde eiseváldin (čáhcejohtima 
stivren ja gráven)  
13. doibme huksenlága 142 § mielde eiseváldin (johtolatluottat, 
gáhtat, toarggat ja gáhttašiljut sihke párkkat ja orodeapmái 
dárkkuhuvvon olgosajit)  
14. doibme guovlluidgeavahanlága 13 a kapihttala dárkkuhan 
doaibmaorgánan, mas leat máŋga lahtu Stulčečáziid guoskevaš 
sierra njuolggadusat) 

Áššemeannudeaddji Gielddahoavda Päivi Kontio 
 

Mearrádusevttohus Gielddaráđđehus dohkkeha ja evttoha ain váldostivrii 
dohkkehanláhkai válmmaštallamis ovdanbuktojuvvon nuppástusaid 
Ohcejoga gieldda hálddahusnjuolggadussii. Nuppástusat bohtet 
fápmui dalán. 
 

Mearrádus Evttohus dohkkehuvvui. 

Lappi dorvvolašvuođa- ja johtolatmuttueanagoddeláva 2050 cealkámuš 
 

Gr 17.02.2025 § 32    
26/00.04.02/2025    
 

Lappi lihttu lea álggahan gárvvistit dorvvolašvuođa- ja 
johtolatmuttueanagoddeláva 2050. Eanangoddeláva 
válmmaštállamis vuojulduvvat johtolatteknihkka ja dorvvolašvuođa 
temáide. Láva ulbmilin lea vástidit geopolitihkalaš dili ja 
doaibmabirrasa nuppástusaide sihke beaivádit oppa eanagotti fámus 
leahkki eanagoddelávaid viidát dorvvolašvuođa ja johtolaga oasil. 
 
Gulahus eanagoddeláva boahtimis gieđahallamii sihke oassálastin- 
ja árvvoštallanplána (OAS) lea biddjon albmosii 24.1.2025. Lappi 
lihttu bivdá cealkámuša 24.2.2025 rádjai. 
 
Cealkámušbivdda, Lappi dorvvolašvuođa- ja 
johtolatmuttueanagoddeláva OAS sihke gieldda cealkámušhámus 
leat siidomateriálan. 
 
 

Áššemeannudeaddji Gielddahoavda Päivi Kontio 
 

Mearrádusevttohus Gielddaráđđehus dohkkeha cealkámušhápmosa. 
 

Mearrádus Evttohus dohkkehuvvui. 

Gielddaráđđehus § 33 17.02.2025 
 

 

 

Gaskaboddosaš várrelahtuid nammadeapmi guovddášválgalávdegoddái 
 

Gr 17.02.2025 § 33    
21/00.00.00.00/2025    
 
 

Válggaid doaimmaheamis gielddas fuolaha váldostivrra ásahan 
guovddášválgalávdegoddi. Lávdegoddi lea mearridanválddálaš go 
das leat vihtta lahtu. Jos guovddášválgalávdegoddi várrelahttu lea 
jápmán dahje eastašuvvan dahje easttalaš, oažžu gielddaráđđehus 
dárbbu mielde mearridit gaskaboddosaš várrelahtu. Várrelahtut 
nammaduvvojit gohččunortnegis. Guovddášválgalávdegotti 
ságadoalli galgá fuolahit das ahte lávdegoddi lea álo 
mearridanválddálaš. Lahttu, guhte lea evttohassan gielddaválggain, 
ii sáhte searvat guovddášválgalávdegotti bargguide dan rájes, go su 
guoskevaš evttohasohcamuš lea addojuvvon lávdegoddái. 
Bellodaga dahje válljenovttastusa válgaáššeolmmoš ii oaččo leat 
guovddášválgalávdegotti lahttun dahje várrelahttun 
Guovddášválgalávdegotti doaibmamis čuvvojuvvo hálddahuslága 
27-30 § easttalašvuođaheiveheapmi. 
 

ÁššemeannudeaddjiGielddahoavda Päivi Kontio 
 

Mearrádusevttohus Gielddaráđđehus nammada guovddášválgalávdegotti 
mearreáigásaš várrelahttun čuovvovaš olbmuid válggaide, mat 
ordnejuvvojit 2023, sii nammaduvvojit gohččunortnegis: Suvi Spoof, 
Tapio Guttorm, Pilvi Guttorm, Tiia Koskela ja Oskari Kontio. 
 

Mearrádus Evttohus dohkkehuvvui.

Gielddaráđđehus § 34 17.02.2025 
 

 

 

Bálkáceahkkevuogádaga atnui váldin 
 

Gr 17.02.2025 § 34    
36/01.00.01/2025    
 

Gielda- ja buresveadjinsuorggi bargoaddit ja váldosoahpamuš 
oassebeali organisašuvnnat leat soahpan ođđa 
bálkáceahkkevuogádaga atnui váldimis. Vuogádat boahtá 2000-logu 
álggus atnui váldojuvvon bargguid gáibádusdási 
árvvoštallanvuogádaga sadjái. Ođđa vuogádat heivehuvvo bargiide 
ja árrabajásgeassin oahpaheaddjiide geat gullet Gielddaid virge- ja 
bargoeaktosoahpamuša, KVTES vuollai. Ođđa vuogádat boahtá 
fápmui 1.2.2025, muhto dasa sirdašuvvan áigi bistá 30.9.2025 
rádjai. 
 
Bálkáceahkkevuogádagas meroštallo riikkaviidosaččat bálkkáide 
golbma sierra vuollerádjebálkádási A, B ja C barggu gáibiduvvon 
máhtu ja vástu vuođul. Báikkálašdásis dáid bálkácehkiid sáhttá 
lasihit, jos riikkaviidosaš bálkáceahkit eai leat doarvái ollu. Gielddat 
galget sirdit buot vuogádahkii gullevaš bargiid ođđa vuogádahkii ja 
váldit vuhtii barggu gáibádusdási árvvoštallanvuogádaga sihke 
barggu doaibmagova. Ohcejoga gielddas lea álggahuvvon barggu 
doaibmagova čielggasmahttin ođđajagimánus 2025. Gieldda 
bargoaddi ja buresveadjinguovllu bargoaddi ráva lea, ahte gildii 
ásahuvvo bálkábargojoavku, mii válmmaštallá ođđa vuogádaga atnui 
váldima. 

 
 

Áššemeannudeaddji Gielddahoavda Päivi Kontio 
 

Mearrádusevttohus Gielddaráđđehus mearrida 
1) ásahit 27.2.2025 rájes bálkábargojoavkku ođđa 
bálkáceahkkevuogádaga válmmaštallama ja atnui váldima geažil  
2) nammadit bargojoavkku lahttun čuovvovaš olbmuid:   
 gielddahoavdda Päivi Kontio, buresveadjinhoavdda Pirjo Seurujärvi, 
JHL luohttámušolbmo Ara Aikio (várreluohttámušolbmo), Jyty 
luohttámušolbmo Tapio Guttorm ja JUKO luohttámušolbmo Tarja 
Länsman (várreluohttámušolbmo) ja lassin doaimmahatčálli Marja 
Länsman    
3) nammadit gielddahoavdda bálkábargojoavkku čoahkkái 
bovdejeaddjin ja áššemeannudeaddjin, várre sadjái 
buresveadjinhoavdda Pirjo Seurujärvi 
 

Mearrádus Evttohus dohkkehuvvui. 

Gielddaráđđehus § 35 17.02.2025 
 

 

 

Oassálasti bušeahttaplánen 
 

Gr 17.02.2025 § 35    
15/02.02.00/2025    
 
 

Oassálasti bušeahttaplánen lea proseassa, mas gieldalaččain lea 
vejolaš váikkuhit gieldda bušeahttaplánemii ja resurssaid 
geavaheapmái. Dát málle ovddida demokráhtalaš oassálastima ja 
lihkostuvadettiin dat sáhttá buoridit gieldalaččaid čatnaseami sihke 
duđavašvuođa gieldda dahkan mearrádusaide. Gieldalága 
(10.4.2015/410) 22 § mielde gieldalaččaid oassálastima ja 
váikkuheami galgá doarjut ja ovddidit ee. ordnemiin vejolašvuođaid 
oassálastit gieldda ruhtadoalu plánemii.  
 
Oassálasti bušeahttaplánemii ii leat okta áidna rivttes vuohki, ja dan 
sáhttá ollašuhttit máŋgga láhkai. Ohcejoga oassálasti 
bušeahttaplánemis gieldalaččat beasašedje mearridit, mo 6000 euro 
sturrosaš mearreruhta geavahuvvo jagis 2026.  
 
Oassálasti bušeahttaplánen čađahuvvo njealji sierra muttus. 
Vuosttas muttus buohkat besset evttohit mo 6000 euro galggašii 
geavahit. Geavahuvvogo oppa ruhtasubmi man nu evttohusa 
ollašuhttimii vai juohkitgo ruhtasubmi osiide iešguđet evttohusaid 
ollašuhttimii. Evttohusaid galgá leat vejolaš čađahit 6000 euro 
mearreruđain, evttohus galgá ollašuvvat Ohcejoga gielddas sihke 
dat galgá leat gieldda doaibmaválddi ja njuolggadusaid mielde.  
 
Nuppi muttus gielddas árvvoštallat, maid evttohusaid duođaid livčče 
vejolaš čađahit. Evttohusaid árvvoštallama várás ásahuvvo 
bargojoavku, mas leat luohttámušolbmot ovddasteaddjin ja juohke 
gieldda doaibmasuorggis lea ovddasteaddji, dáid lassin okta 
nuoraidstivrra ja lassin boarrásiid- ja doaibmahehttejuvvon olbmuid 
ráđi ovddasteaddji. 
 
Goalmmát muttus Ohcejoga gieldalaččain buot 12 jagi deavdán ja 
das boarrásut olbmot besset jienastit alcces dehalaš evttohusa. 
Guhtege sáhttá jienastit dušše oktii. 
 
Njealját muttus eanemusat jienaid ožžon evttohus dahje evttohusaid, 
jos dat beare leat dán 6000 € mearreruđa rámaid siste, váldit 
ollašuhttimii. Evttohusa čađahanproseassa sáhttá čuovvut nu 
gieldda neahttasiidduid go maiddái eará gieldda gulahallankanálaid 
bokte. 
 
 

Áššemeannudeaddji Gielddahoavda Päivi Kontio 

Gielddaráđđehus § 35 17.02.2025 
 

 

Mearrádusevttohus Gielddaráđđehus mearrida ahte váldit Ohcejoga gielddas 
geavahussii oassálasti bušeahttaplánema jagi 2026 ruhtadoallobajis 
ovddos guvlui. 
 

Mearrádus Evttohus dohkkehuvvui. 

Gielddaráđđehus § 36 17.02.2025 
 

 

 

Birasdearvvasvuođafuolahusa ja dálonguovlodoaimma ovttasdoaibmansoahpamuš 
Anár-Ohcejohka 
 

Gr 17.02.2025 § 36    
17/00.04.01/2025    
 
 

Anár-Ohcejohka ovttasdoaibmanguovlosoahpamušat leat 
boarásmuvvan.  
Mearriduvvui ahte soahpamušat eai beaiváduvvo dán bistevaš 
nuppástusaid ja eahpesihkkarvuođa áigge, go ii lean dieđus 
sirdašuvvetgo doaimmat eanagotti vuollai dahje maŋŋil 
buresveadjinguovllu vuollai. 
 
Ráđđehus lea goittotge dál iežas prográmmas mearridan, ahte 
buresveadjinguovlluide eai sirdojuvvo ođđa doaimmat ainjuo dán 
ráđđehusbaji áigge. Ovddabealde namuhuvvon ášši geažil 
ovttasdoaibmansoahpamuša lea sivva bidjat áiggi dássái. 
 
Álgoálgosaš ovttasdoaibmansoahpamuš (j. 2007) lea dahkkon 
birasdearvvasvuođafuolahussii ja birassuodjalussii, 
dálonguovlodoaimma bargguin lea dahkkon 
oastobálvalussoahpamuš (j. 2011). 
 
Birasgáhtten lea dassážis sirdašuvvan Árktalaš Lappi birasgáhtten 
(Arktisen Lapin ympäristönsuojelu) -ovttasdoaibmanguvlui ja 
dálonguovlodoaimma visot hálddahusbargguid barget Anáris 
(fuođđovahátlága dárkkástusaid bargá Ohcejogas Juhán Länsman). 
 

Anára ja Ohcejoga gielddaid gaskasaš hámus 
ovttasdoaibmansoahpamušas, mii guoská 
birasdearvvasvuođafuolahusa, ealliiddálkkodanfuolahusa ja 
dálonguovlohálddahusa bálvalusaid, lea siidomateriálan. 
 
 

Áššemeannudeaddji Gielddahoavda Päivi Kontio 
 

Mearrádusevttohus Gielddaráđđehus dohkkeha Anára ja Ohcejoga gielddaid gaskasaš 
ovttasdoaibmansoahpamuša, mii guoská 
birasdearvvasvuođafuolahusa, eallidálkkodanfuolahusa ja 
dálonguovlohálddahusa bálvalusaid. 
 

Mearrádus Evttohus dohkkehuvvui. 

Eallinfápmo- ja teknihkalaš 
lávdegoddi 

§ 103 07.11.2024 

Eallinfápmo- ja teknihkalaš 
lávdegoddi 

§ 10 30.01.2025 

Gielddaráđđehus § 37 17.02.2025 
 

 

 

Ohcejoga gieldda bázahusmávssuid bajádus 
 

ealteknlg 07.11.2024 § 103  
  
 

Ohcejoga gieldda váldostivra lea dohkkehan čoahkkimis 27.03.2024 
§5 ođđa bázahusmávssuid, muhto gielddaráđđehus ii ollašuhttán 
dán váldostivrra mearrádusa, baicce máhcahii ášši ođđasit 
gieđahallamii. 
 
Lávdegoddi válmmaštallá bázahusmávssuid ođđasit 
gielddaráđđehusa ja váldostivrra dohkkehanláhkai nu, ahte 
mearremávssut bohtet fápmui 1.1.2025. 
 

Áššemeannudeaddji Giddodathoavda 
 

Mearrádusevttohus Lávdegoddi dohkkeha ovdanbuktojuvvon bázahusmávssuid 
1.1.2025 rájes ja evttoha daid ain gielddaráđđehussii ja váldostivrii 
dohkkehanláhkai. 
 

Mearrádus Pirjo Konttinen evttohii, ahte bázahusmávssut eai bajiduvvo. 
Konttisa evttohus ii guottihuvvon.  
 
Mearrádusevttohus dohkkehuvvui. 

 
 

ealteknlg 30.01.2025 § 10  
  
 

Bázahusfuolahusa ođđa bázahusmávssut čuovusin. 
Bázahusmávssuid meroštallamis lea geavahuvvon Verdis Oy 
guovločoagginlihtiid geasu čuovvunvuogádat sihke máksui lea 
lasihuvvon vuođđomáksu. Bázahusfuolahusa vuođđomáksu 
vuođđuduvvá Suoma láhkaásaheapmái. Láhka eaktuda gielddaid 
ordnet ávkebázahusfuolahusa, váralaš bázahusaid 
bázahusfuolahusa ja bázahusrávvenbálvalusaid gieldda ássiide ja 
bázahusfuolahusa eiseváldebargguid. Bázahusfuolahusbálvalusaid ii 
lágá mielde oaččo ordnet vearroboađuin, muhto 
bázahusfuolahusbálvalusaid ordnema várás galgá bearrat sierra 
bázahusmávssuid. 
 

Áššemeannudeaddji Giddodathoavda 
 

Mearrádusevttohus Lávdegoddi dohkkeha ovdanbuktojuvvon bázahusmearremávssuid 
ja evttoha daid ain gielddaráđđehussii ja váldostivrii 
dohkkehanláhkai. 

Eallinfápmo- ja teknihkalaš 
lávdegoddi 

§ 103 07.11.2024 

Eallinfápmo- ja teknihkalaš 
lávdegoddi 

§ 10 30.01.2025 

Gielddaráđđehus § 37 17.02.2025 
 

 

 
Mearrádus Mearrádusevttohus dohkkehuvvui. 
 
 
 

Gr 17.02.2025 § 37    
76/02.05.00.00/2024    
 
 

Áššemeannudeaddji Gielddahoavda Päivi Kontio 
 

Mearrádusevttohus Gielddaráđđehus dohkkeha ja evttoha ain váldostivrii 
dohkkehanláhkai ovdanbuktojuvvon bázahusmearremávssuid. 
 

Mearrádus Evttohus dohkkehuvvui. 
 
Čuvvosat: 

Čuovus 1. Bázahusmearremávssut  2025 

Gielddaráđđehus § 38 17.02.2025 
 

 

Doaibmaorgánaid mearrádusat 
  

Gr 17.02.2025 § 38    
      
 

Lávdegottiid beavdegirjjit galget doaimmahuvvot gielddahovdii 
njealji beaivvi geažes beavdegirjji dárkkisteamis. 
Gielddaráđđehusas lea váldinvuoigatvuohta lávdegottiid, iežas 
juhkosa ja vuollásaš stivrra ja virgehálddašeaddji 
mearrádusaide. Váldinmearrádusa sáhttá dahkat 
gielddaráđđehus dahje dan ságadoalli, gielddahoavda dahje 
stivrennjuolggadusas mearriduvvon virgehálddašeaddji. 
Váldinvuoigatvuođa galgá geavahit maŋimustá 
njulgengáibádusáiggi siste. Geavatlaččat gielddahoavda 
dárkkista lávdegottiid mearrádusaid. Go gielddaráđđehus váldá 
beali váldinvuoigatvuođa geavaheapmái, merkejuvvojit dasa 
doaimmahuvvon beavdegirjjit diehtun ja seammás 
mearriduvvo, ahte váldinvuoigatvuohta ii geavahuvvo 
beavdegirjjiid sisdollui gullevaš áššiin. Beavdegirjjiid kopiijat eai 
laktojuvvo gielddaráđđehusa beavdegirjái, muhto dat galget 
leat lahtuid geavaheamis gielddaráđđehusa čoahkkimiin. 
 
Čuovvovaš doaibmaorgánaid beavdegirjjit leat oaidnin láhkai 
čoahkkinbáikkis: Eallinfápmo- ja teknihkalaš lávdegoddi 
30.1.2025. 

 
Mearrádusevttohus Gielddaráđđehus merke diehtun doaibmaorgánaid 

mearrádusaid ja gávnnaha, ahte GieldaL 51 § 
váldinvuoigatvuohta ii leat geavahuvvon. 
 

Mearrádus Evttohus dohkkehuvvui. 

Gielddaráđđehus § 39 17.02.2025 
 

 

 

Ruhtadili birra oanehaččat 
 

Gr 17.02.2025 § 39    
      
 
Mearrádusevttohus Gullat oanehaččat ruhtadili birra. 
 
Mearrádus Merkejuvvojedje diehtun. 

Gielddaráđđehus § 40 17.02.2025 
 

 

Áššit diehtun 

  

Gr 17.02.2025 § 40    
      
 
Mearrádusevttohus Gielddaráđđehus merke diehtun čuovvovaš áššebáhpáriid: 
 
 
Lappi buresveadjinguovlu 
 - Guovllustivrra čoahkkindieđáhus 22.1.2025 
 
Lappi lihttu  - Lappi gielddahoavddaid cealkámuš 29.1.2025: Leago YLE 

vajálduhttán iežas vuođđobarggu 
 
Eana- ja meahccedoalloministeriija 

- Meahciráđđehusa gielddaid ráđđádallangottiid ásaheapmi 
 
Soađegili gielda - Davvi- ja Nuorta-Lappi barggolašvuođajuogus, 

Čoahkkinbovdehus 13.1.2025 
- Váldinvuoigatvuođa geavaheapmi bargofápmobálvalusain 
- Davvi- ja Nuorta-Lappi barggolašvuođaguovllu stivrenjoavkku 

lahtuid nammadeapmi 
 

Mearrádus Merkejuvvui diehtun. 

Gielddaráđđehus § 12 20.01.2025 
Gielddaráđđehus § 41 17.02.2025 
 

 

 

Válgalávdegottiid ja -doaibmagotti lahtuid nammadeapmi jahkái 2025 
 
Gr 20.01.2025 § 12  
  
 

Gielddaráđđehus galgá buriin áiggiin ovdal válggaid ásahit 
iešguđege jienastanguovllu várás válgalávdegotti. Válgalávdegoddái 
gullet ságadoalli, várreságadoalli ja golbma aitosaš lahtu ja maid 
doarvái várrelahtut, geat goittotge galget leat unnimustá golmmas. 
 
Válgadoaibmagoddái galgá nammadit ságadoalli, várreságadoalli ja 
ovtta aitosaš lahtu ja doarvái várrelahtuid, geat goittotge galget leat 
unnimustá golmmas. 
 
Evttohas ii sáhte leat válgalávdegotti lahttu dahje várrelahttu. 
Válgalávdegotti doaibmamii eai gustojuvvo hálddahuslága 
easttalašvuođanjuolggadusat. 
 
Válgadoaibmagotti lahttun dahje várrelahttun ii sáhte leat evttohas, 
su guoibmi, su mánát, oappát dahje vieljat dahje su vánhemat. 
Válgalávdegotti doaibmamii eai gustojuvvo hálddahuslága 
easttalašvuođanjuolggadusat. 
 
Jagi 2024 doaimmahuvvon válggaid válgalávdegottiid ja -
doaibmagotti lahtut ledje nammaduvvon čuovvovaš láhkai: 
 
Vuovdaguoikka válgalávdegoddi: Ságadoalli Riitta Orti-Berg, 
várreságadoalli Jorma Olavi Nuorgam ja lahtut Suvi Somby-Rasmus, 
Tarmo Pieski ja Niilo J. Rasmus ja várrelahtut Antti Piera Valle, 
Hansa Rasmus, Marjo Leed, Laura Heikurainen ja Jani Guttorm 
(Nuvvos). 
 
Girkosiidda válgalávdegoddi: Ságadoalli Marketta Vuolab, 
várreságadoalli Anne Forsell ja lahtut Minna Saastamoinen ja Torkell 
Rasmussen ja Lasse Jansson ja várrelahtut Liisa Valle, Juhani 
Harjunharja, Erkki Malin, Leena Aikio ja Armas Nuorgam. 
 
Njuorggáma válgalávdegoddi:  Ságadoalli Matti Junttila, 
várreságadoalli Johannes I. Halonen ja lahtut Aslat Jon Länsman, 
Titta Länsman ja Olavi Guttorm ja várrelahtut Mirjam Kinnunen, Miia 
Koistinen, Esa Simonen, Lasse Johansen ja Pekka Länsman. 
 
Válgadoaibmagoddi: Ságadoalli Oiva Guttorm, várreságadoalli Erkki 
Malin ja lahttu Katriina Halonen ja várrelahtut Rita Nurmenrinta, Arto 
Ahlakorpi, Markku Siitonen, Lasse Kunttu ja Anniina Sujala. 

 
 

Áššemeannudeaddji Gielddahoavda Päivi Kontio 

Gielddaráđđehus § 12 20.01.2025 
Gielddaráđđehus § 41 17.02.2025 
 

 

 
Mearrádusevttohus        Gielddaráđđehus nammada válgalávdegottiid ja -doaibmagotti 

lahtuid jahkái 2025. 
 

Mearrádus Gielddaráđđehus mearridii sirdit ášši gieđahallama 17.2.2025 
čoahkkimii. 

 
 

Gr 17.02.2025 § 41    
117/00.00.00.00/2024    
 
 

Áššemeannudeaddji Gielddahoavda Päivi Kontio 
 

Mearrádusevttohus        Gielddaráđđehus nammada válgalávdegottiid ja -doaibmagotti 
lahtuid jahkái 2025. 
 

Gielddaráđđehus nammadii maid válgalávdegottiid ja -doaibmagotti lahtuid jahkái 2025. 
 
Vuovdaguoikka válgalávdegoddi:  Ságadoalli Riitta Orti-Berg, 
várreságadoalli Jorma Olavi Nuorgam ja lahtut Suvi Somby-Rasmus, 
Tarmo Pieski ja Niilo J. Rasmus ja várrelahtut Antti Piera Valle, 
Hansa Rasmus, Marjo Leed, Laura Heikurainen ja Jani Guttorm 
(Nuvvos). 
 
Girkosiidda válgalávdegoddi: Ságadoalli Pentti Morottaja, 
várreságadoalli Marketta Vuolab ja lahtut Anna-Kaarina Kantanen, 
Pekko Rauhala ja Torkell Rasmussen sihke várrelahtut Liisa Valle, 
Juhani Harjunharja, Erkki Malin, Armas Nuorgam ja Oiva Guttorm. 
 
Njuorggáma válgalávdegoddi:  Ságadoalli Matti Junttila, 
várreságadoalli Johannes I. Halonen ja lahtut Aslat Jon Länsman, 
Titta Länsman ja Olavi Guttorm ja várrelahtut Mirjam Kinnunen, Miia 
Koistinen, Esa Simonen, Lasse Johansen ja Pekka Länsman. 
 
Válgadoaibmagoddi: Ságadoalli Oiva Guttorm, várreságadoalli Erkki 
Malin ja lahttu Katriina Halonen ja várrelahtut Anniina Sujala, Pentti 
Morottaja, Birit Vuolab, Lasse Kunttu ja Rita Nurmenrinta. 

Eallinfápmo- ja teknihkalaš 
lávdegoddi 

§ 17 30.01.2025 

Gielddaráđđehus § 42 17.02.2025 
 

 

 

Sosialá ja dearvvasvuođa- ja gádjundoaimma giddodagaid rievdadeapmi fitnodahkan 
 

ealteknlg 30.01.2025 § 17  
  

 

Fápmuibidjanlága mielde gielddain ja gieldaovttastumiin lei 
geatnegasvuohta láigohit Sosialá- ja dearvvasvuođadoaimma ja 
gádjundoaimma doaibmasajiid buresveadjinguvlui 3+1 jahkái. Lappi 
buresveadjinguovlu lea almmuhan Ohcejoga gielddas láigohuvvon 
sosiála- ja dearvvasvuođafuolahusa doaibmasajiide guoski 
láigosoahpamušaid opšuvdnajagi geavaheamis. Guovtti báikki oasil 
láigosoahpamušat nohket 31.12.2025 ja eará báikkiid oasil 
váldojuvvo opšuvdnajahki geavahussii, ja daid oasil álggahuvvojit 
láigosoahpamušráđđádallamat. Dán lágas mearriduvvon 
láigohangeatnegasvuođa nogadettiin gielddat galget váldit vuhtii 
gieldalága 126 §:s meroštallon fitnodahkan rievdadeami 
geatnegasvuođa gieldda doaimmadettiin gilvalandilis márkaniin. 
Fitnodahkan rievdadeami dihte berre árvvoštallat maiddái dan, mo 
gielda sáhttá vuovdit doarjjabálvalusaid gieldalága 127 § fitnodahkan 
rievdadeami spiehkastagaid vuođul ja maid gielda galgá váldit vuhtii 
doaimma organiseremis. 
 
Čuozáhagaid sáhttá rievdadit fitnodahkan jogo apportainvesteremin, 
giddodaga gávpin dahje daid kombinašuvdnan. Fitnodahkan 
rievdadeami stivre, hálidago deattuhit fitnodaga ekonomalaš 
stáđisvuođa (apportainvesteren) vai boahtomerkema oamasteaddjái 
(su. Omistajatuloutus) ja guhkes áigegaskka uhcit vearrogoluid 
(giddodaga gávpi). 
 
Ara-ruhtaduvvon čuozáhagaid lea buorre rievdadit eará fitnodahkii 
go sosiála– ja dearvvasvuođadoaimma ja gádjundoaimma 
giddodagaid, dasgo dát čuozáhagat leat doaimmaset ja 
háhkanriektediliset dáfus earáláganat. 

  
 

Áššemeannudeaddji Giddodathoavda 
 

Mearrádusevttohus Lávdegoddi evttoha gielddaráđđehussii, ahte vuođđuduvvo 
giddodatstrategiija beaivádeapmi -bargojoavku, mii válmmaštallá ja 
stivre giddodatstrategiija beaivádeami olggobeale áššedovdi 
bagadallama vehkiin ja fápmuda vd. Giddodathoavdda álggahit 
joatkkasoahpamušráđđádallamiid Lappi buresveadjinguovlluin 
láigohanvuloš báikkiin. 
 

Mearrádus Mearrádusevttohus dohkkehuvvui. 

Eallinfápmo- ja teknihkalaš 
lávdegoddi 

§ 17 30.01.2025 

Gielddaráđđehus § 42 17.02.2025 
 

 

Gr 17.02.2025 § 42    
14/00.01.00.02/2025    
 

Áššemeannudeaddji Gielddahoavda Päivi Kontio 
 

Mearrádusevttohus Gielddaráđđehus ásaha giddodatstrategiija beaivádeapmi -
bargojoavkku, mii válmmaštallá ja stivre giddodatstrategiija 
beaivádeami olggobeale áššedovdi bagadallama vehkiin ja fápmuda 
vd. Giddodathoavdda álggahit joatkkasoahpamušráđđádallamiid 
Lappi buresveadjinguovlluin láigohanvuloš báikkiin. 
 

Mearrádus Evttohus dohkkehuvvui. Gielddaráđđehus nammadii bargojovkui 
gielddahoavdda Päivi Kontio, Mika Aikio, Veikko Porsanger, Vesa 
Länsman ja Riikka Rasmussen. Bargojoavkku bovde čoahkkái 
gielddahoavda. 

Nuppástusohcanráva guoská paragráfaid: § 19 § 20 § 21 § 22 § 24 § 27 § 28 § 30 § 31 § 32 § 37 § 
38 § 39 § 40 

 

NUPPÁSTUSOHCANGIELDU 
 

Dán mearrádusas ii oaččo dahkat vuigengáibádusa iige gielddaváidaga, dasgo 

mearrádus guoská 

• gieldalága 136 § mielde dušše válmmaštallama dahje ollašuhttima 

• bargo- dahje virgeeaktosoahpamuša dulkoma, heiveheami 

• bargojođihan- ja bearráigeahččanvuoigatvuođa geavaheami 

Nuppástusohcanráva guoská paragráfaid: § 23 § 25 § 26 § 29 § 33 § 34 § 35 § 36 § 41 § 42 

 

VUIGENGÁIBÁDUSRÁVVAGAT 
 

Dán mearrádussii duhtameahttun olmmoš sáhttá dahkat čálalaš 
vuigengáibádusa. Mearrádussii ii oaččo ohcat nuppástusa 
duopmostullui váidimiin. 

 

Vuigengáibádusvuoigatvuohta 
Vuigengáibádusa oažžu dahkat: 

 

• dat, geasa mearrádus lea čujuhuvvon dahje gean vuoigatvuhtii, 
geatnegasvuhtii dahje ovdui mearrádus njuolga váikkuha 
(áššáiosolaš), ja lassin 

 

• gieldda lahttu. 
 

Vuigengáibádusáigi 
Vuigengáibádusa galgá dahkat 14 beaivve geažes das, go lea ožžon 
mearrádusa diehtun. 
 
Vuigengáibádusa galgá doaimmahit Ohcejoga gieldda 
registrerenkantuvrii mearreáiggi maŋimuš beaivve ovdal, go 
registrerenkantuvra giddejuvvo.  

 
Gehččojuvvo, ahte áššáiosolaš lea ožžon mearrádusas dieđu, jos ii 
eará čájehuvvo, čieža (7) beaivve geažes das, go mearrádusa 
guoskevaš beavdegirjeválddus lea sáddejuvvon  Go geavahuvvo 
dábálaš elektrovnnalaš diehtunaddin, de gehččojuvvo, ahte áššáiosolaš 
lea ožžon mearrádusas dieđu, jos ii eará čájehuvvo, goalmmát beaivve 
dieđu sáddemis.  
 
Gehččojuvvo, ahte gieldda lahttu lea ožžon mearrádusas dieđu čieža 
beaivve geažes das, go beavdegirji lea leamašan oaidninláhkai 
almmolaš diehtofierpmis.  

 
Diehtunoažžunbeaivi ii rehkenastojuvvo vuigengáibádusáigái. Jos 
njulgengáibádusáiggi maŋimuš beaivi lea iehčanasvuođabeaivi, 
válborbeaivi, juovla- dahje jonssotruohtta dahje árgalávvardat, de 
njulgengáibádusa oažžu doaimmahit vuosttas árgabeaivve dan maŋŋá. 
 

Vuigengáibáduseiseváldi 
Eiseváldi, geasa vuigengáibádus dahkkojuvvo, lea Ohcejoga Ohcejoga 
gielddaráđđehus  
 
Registrerenkantuvrra oktavuohtadieđut: 
 
Boastačujuhus: PL 41, 99981 OHCEJOHKA 
Uksačujuhus: Luossa 1 a 99980 Ohcejohka 
E-boasta: kunnanvirasto@utsjoki.fi 
Telefonnummir:  +358 40 188 6111  
 
Registrerenkantuvra lea rabas vuossárggas bearjadahkii dmu 9.00 - 
15.00. 

Vuigengáibádusa hápmi ja sisdoallu 
 

Vuigengáibádusa galgá dahkat čálalaččat. Maiddái elektrovnnalaš 
áššegirji deavdá čálalaš hámi gáibádusa. 

 
Vuigengáibádusas galgá almmuhit: 

 

• mearrádusa, masa ohcá vuigema 

• mainna lágiin mearrádusa galgá vuiget 

• maiguin ákkaiguin gáibida vuigema. 
 

Vuigengáibádusas galgá lassin almmuhit dahkki nama, ruovttugieldda, 
boastačujuhusa ja telefonnummira.  
 
Jos vuigengáibádusmearrádusa sáhttá addit diehtun elektrovnnalaš 
diehtun, de bivdit almmuhit oktavuohtadiehtun maiddái e-
boastačujuhusa. 
 

Beavdegirji 
 

Mearrádusa guoskevaš beavdegirjji váldosiid ja mildosiid sáhttá bivdit 
Ohcejoga gieldda registrerenkantuvrras. 
 
Beavdegirji lea 24.2.2025 dolvojuvvon oaidninláhkai almmolaš 
diehtofierbmái čujuhussii www.utsjoki.fi. 
 


